ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԹԱԼԻՆ ՀԱՄԱՅՆՔՈՒՄ ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ 2026Թ-Ի ՏԵՍԱԿՆԵՐՆ ՈՒ ԴՐՈՒՅՔԱՉԱՓԵՐԸ ՀԱՍՏԱՏԵԼՈՒ ՎԵՐԱԲԵՐՅԱԼ
Թալին համայնքի ավագանու քննարկմանը ներկայացվող որոշման նախագիծը մշակվել «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 18-րդ և 19-րդ կետերով, «Տեղական տուրքերի և վճարների մասին» ՀՀ օրենքի 9-րդ և 10-րդ հոդվածների, 11-րդ հոդվածի 2-րդ կետի, 12-րդ  և 14-րդ հոդվածի դրույթներով, «Աղբահանության և սանիտարական մաքրման մասին» ՀՀ օրենքի 14-րդ հոդվածի պահանջներով սահմանված կարգավորումների համատեքստում։ 
     Իրավական ակտի ընդունման նպատակը և կարգավորման անհրաժեշտությունը.   
Իրավական ակտի ընդունման նպատակն է հաստատել Թալին համայնքում 2026թ-ի տեղական տուրքերի և վճարների տեսակներն ու դրույքաչափերը վարչական տարածքը բաժանելով երկու գոտիների՝
ա)1-ին գոտի՝-ք.Թալին, Երևան-Գյումրի և Թալին-Քարակերտ ճանապարհների կողեզրերին (կամ հարակից տարածքներում) տեղակայված օբյեկտներ.
բ) 2-րդ գոտի՝ համայնքի գյուղական բնակավայրեր:
Ելնելով վերոգրյալից համայնքի ավագանու քննարկմանն է ներկայացվում Թալին համայնքում տեղական տուրքերի և վճարների 2026թ-ի տեսակներն ու դրույքաչափերը հաստատելու վերաբերյալ ավագանու որոշման նախագիծը։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.
    Ավագանու որոշման նախագծի ընդունումն առաջացնում է համայնքի ղեկավարի կողմից այլ  իրավական ակտերի ընդունման անհրաժեշտություն։
Իրավական ակտի ընդունման կապակցությամբ  բյուջեում եկամուտների և ծախսերի ավելացման կամ նվազեցման մասին.	
    Ավագանու որոշման նախագծի ընդունման կապակցությամբ համայնքի բյուջեում նախատեսվում է եկամուտների էական ավելացում։ 
Նախագծով առաջարկվող կարգավորումների բնույթն ու նպատակը.	
Նախագիծը կրում է նորմատիվ բնույթ։ 
Իրավական ակտի կիրառման դեպքում ակնկալվող արդյունքը.	
Նախագծի ընդունումն ակնկալում է սեփական եկամուտների ավելացում և ֆինանսական միջոցների նպատակային օգտագործում։

